
 

                        

ᑐᓴᒐᒃᓴᖅ 
 

ᓄᑖᖅ ᐸᓐᓂᖅᑑᒥ ᐋᓐᓂᐊᕐᕕᒃᓴᖅ ᐊᒻᒪᓗ ᐃᓄᓕᕆᔨᒃᑯᑦ ᐊᓪᓚᕝᕕᖓ ᐅᒃᑯᐃᖅᑐᖅ 
 
ᐸᓐᓂᖅᑑᖅ, ᓄᓇᕗᑦ (ᔪᓚᐃ 14, 2010) – ᒥᓂᔅᑕ ᑕᒑᖅ ᑯᕐᓕ, ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ, ᐅᒃᑯᐃᖅᓯᔪᖅ ᓄᓇᕗᒥ ᓄᑖᖑᓂᖅᐹᒥ ᐋᓐᓂᐊᕐᕕᖕᒥ ᐅᑉᓗᒥ. 
 
“ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᐱᓕᕆᔪᒪᔪᑦ ᓴᖅᑭᐅᒪᑎᑦᑎᔪᒪᓪᓗᑎᒃ ᐱᐅᓂᖅᐹᒃᑯᑦ 
ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐃᓄᓕᕆᓂᕐᒨᖓᔪᓂᒡᓗ ᓄᓇᕗᒥᐅᓄᑦ ᓄᓇᕗᓗᒃᑖᒥ,” ᑕᐃᒪᓐᓇ ᐅᖃᖅᖢᓂ ᑯᕐᓕ.  
“ᓄᑖᖅ ᐱᓕᕆᕝᕕᒃ ᐸᓐᓂᖅᑑᒥ ᐃᓚᓯᒋᐊᖅᑐᖅ ᐊᑐᖅᑕᐅᔪᓐᓇᖅᑐᓂᒃ ᑲᒪᒋᔭᐅᔪᓐᓇᖁᑉᓗᒋᑦ ᓄᓇᖅᑲᑎᒌᑦ ᐊᒻᒪᓗ 
ᐃᑲᔫᑕᐅᓗᓂ ᐃᖅᑲᓇᐃᔭᖅᑎᓄᑦ ᑲᒪᔪᓐᓇᕐᓂᕐᒧᑦ ᑕᒪᐃᓐᓂᒃ ᐋᓐᓂᐊᖅᑐᓕᕆᓂᒃᑯᑦ ᐃᓄᓕᕆᓂᒃᑯᓪᓗ.” 
 
ᓄᑖᖅ ᐱᓕᕆᕝᕕᒃ ᐊᑐᐃᓐᓇᐅᑎᑦᑎᔪᖅ 1,300-ᓄᑦ ᓄᓇᖅᑲᑎᒌᖕᓄᑦ ᐸᓐᓂᖅᑑᒥ ᑲᒪᒋᔭᐅᔪᓐᓇᖁᑉᓗᒋᑦ 
ᐋᓐᓂᐊᖅᑐᑦ, ᐊᖏᕐᕋᒥᓂᓗ ᓄᓇᓕᖕᒥ ᑲᒪᒋᔭᐅᔭᕆᐊᓖᑦ, ᐃᓄᓕᕆᔨᒃᑯᑦ, ᐋᓐᓂᐊᕐᕕᐊᓛᒃᑯᑦ ᐊᒻᒪᓗ 
ᑐᐊᕕᕐᓇᖅᑐᓕᕆᓂᒃᑯᑦ. ᐃᓂᖃᕐᓂᖅᓴᐅᔪᖅ ᐋᓐᓂᐊᕐᕕᒋᔭᐅᓚᐅᖅᑐᒥ ᖃᐅᔨᓴᐃᕝᕕᒃᑕᖃᒃᑲᓐᓂᓕᖅᖢᓂ, ᓘᑦᑖᓄᓪᓗ 
ᐊᓪᓚᕝᕕᖃᖅᖢᓂ ᑎᑭᖃᑦᑕᖅᑐᓄᑦ ᓘᑦᑖᓄᑦ, ᐊᓪᓚᕝᕕᖃᖅᖢᓂᓗ ᐊᖏᕐᕋᖅᓯᒪᔪᓂᒃ ᑲᒪᔨᐅᔪᖅ ᓇᔭᙳᐊᖅ 
ᐃᖅᑲᓇᐃᔭᖅᑎᖏᓪᓗ, ᐊᓪᓚᕝᕖᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐊᒻᒪᓗ ᐊᖏᓂᖅᓴᐅᔪᖅ 
ᐊᔾᔨᓕᐅᖅᑕᐅᕝᕕᒃ ᐊᒻᒪᓗ ᐃᖢᐊᖅᓴᐅᑎᖃᕐᕕᒃ. 
 
ᐊᒻᒪᑦᑕᐅᖅ, ᐃᓂᖃᕐᒥᔪᖅ ᐋᓐᓂᐊᕐᕕᖕᒦᑦᑕᕆᐊᓕᖕᓄᑦ ᐃᖅᑲᓇᐃᔭᕐᓂᕐᒧᑦ ᐃᑲᕐᕋᕆᔭᐅᔪᑦ ᐅᖓᑖᓄᑦ 
ᑐᐊᕕᕐᓇᖅᑐᖃᖅᑎᓪᓗᒍ, ᐃᓐᓇᕐᓄᑦ ᖃᐅᔨᓴᐃᕝᕕᒃ ᐊᓂᖅᓵᖅᑑᑎᖃᖅᖢᓂ ᓴᓂᕋᕐᒥᐅᑕᐅᔪᒃᑯᑦ ᐊᒻᒪᓗ ᒥᓗᑲᐅᑎᓂᒃ 
ᐱᖁᑎᑕᖃᖅᖢᓂ, ᐊᒻᒪᓗ ᐱᖁᑎᖃᑦᑎᐊᖅᑐᒥ ᓯᖓᐃᔪᓄᑦ ᐃᕐᓂᓱᒃᓰᕝᕕᖃᖅᖢᓂ ᑐᐊᕕᕐᓇᖅᑐᒃᑯᑦ 
ᐃᕐᓂᓱᒃᓰᔪᖃᕆᐊᖃᕐᓂᖅᐸᑦ ᐊᑐᖅᑐᒃᓴᒥᒃ. ᓄᑖᖅ ᐋᖅᑭᒃᓱᖅᓯᒪᔪᖅ ᖃᐅᒪᓂᖅᓴᐅᓪᓗᓂ ᐃᒐᓛᖏᓪᓗ ᐊᖏᔫᓪᓗᑎᒃ 
ᖁᓛᓂᓗ ᐃᒐᓛᖃᖅᖢᓂ ᖃᐅᔨᒪᔾᔪᑎᒃᓴᒃᑲᓐᓂᕐᒥᒃ, ᑐᙵᓇᖅᑐᖅ ᐋᓐᓂᐊᕐᕕᓕᐊᖅᓯᒪᔪᓄᑦ.  ᐋᓐᓂᐊᕐᕕᐅᔪᖅ 
ᐋᓐᓂᐊᕐᕕᓕᐊᖅᓯᒪᔪᓂᒃ ᑲᒪᕝᕕᐅᓯᒪᓕᖅᑐᖅ ᐸᓐᓂᖅᑑᕐᒥᐅᑕᓂᒃ ᑕᐃᒪᙵᓂ ᔫᓂ 21, 2010-ᒥ ᐱᒋᐊᖅᖢᒍ. 
 
“ᐊᑐᐃᓐᓇᐅᑎᑦᑎᓂᖅ ᖁᑦᑎᖕᓂᖅᐹᒃᑯᑦ ᐊᑐᖅᑕᐅᔪᓐᓇᖅᑐᓂᒃ, ᐅᑉᓗᒥᓗ ᐋᓐᓂᐊᖅᑐᓕᕆᔾᔪᑎᓂᒃ ᐃᓄᓕᕆᔾᔪᑎᓂᒡᓗ 
ᐃᑲᔫᑕᐅᔪᖅ ᐃᖅᑲᓇᐃᔭᖅᑎᑦᑎᑎᓐᓄᑦ ᑎᑭᑉᐸᓪᓕᐊᔪᓐᓇᖁᑉᓗᒋᑦ ᑐᕌᒐᕆᔭᑦᑎᓐᓄᑦ ᐱᑦᓯᐊᕐᓂᒃᑯᑦ - ᑲᒪᕙᓪᓕᐊᓂᕐᒧᑦ 
ᐊᑐᐃᓐᓇᐅᑎᑦᑎᓂᕐᒧᓪᓗ ᖃᑕᙳᑎᒌᖕᓄᑦ ᓄᓇᖅᑲᑎᒌᖕᓄᓪᓗ,” ᑕᐃᒪᓐᓇ ᐅᖃᖅᖢᓂ ᒥᓂᔅᑕ ᑰᕐᓕ.  
“ᐸᓐᓂᖅᑑᕐᒥᐅᑕᑦ ᐱᕚᓪᓕᕐᓂᖃᕐᓂᐊᖅᑐᑦ ᑕᒪᑐᒨᓇ, ᐃᓂᖃᕐᓂᖅᓴᐅᓕᖅᖢᑎᒡᓗ, ᓄᑖᓂᒃ ᐱᖁᑎᑖᖅᖢᑎᒃ, ᐊᒻᒪᓗ 
ᐃᓄᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᓪᓗ ᐊᑕᐅᓯᕐᒦᓕᖅᑎᓪᓗᒋᑦ ᐃᖅᑲᓇᐃᔭᕐᕕᖕᒥ.” 
 

### 
ᑐᓴᒐᒃᓴᓕᕆᔨᒃᑯᓐᓄᑦ ᖃᐅᔨᒋᐊᕐᕕᒃᓴᖅ: 
ᓕᓐᑕ ᓯᒥᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᖃᐅᔨᒪᔨᒋᔭᐅᔪᖅ 
ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᓐᓄᑦ ᐃᓄᓕᕆᔨᒃᑯᖏᓐᓄᓪᓗ 
(867) 975-5712 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

